
           Ղեկավարվելով Հայաստանի Հանրապետության մաքսային օրենսգրքի 34, 35, 48, 49-րդ հոդվածներով Հայաս​տա​նի Հանրապետության կառա​վա​րու​թյունը  ո ր ո շ ու մ  է.
1. Հայաստանի Հանրապետության կառավարության 2001 թվականի մարտի 27-ի <<Ժամանակավոր ներմուծում` վերամշակման համար>> ռեժիմով ներմուծված ապրանքների վերամշակումից հետո ստացվելիք արդյունքի, ինչպես նաև վերամշակումից գոյացած թափոնների և մնացորդների նվազագույն քանակության սահմանման կարգը և <<Ժամանակավոր արտահանում` վերամշակման համար>> ռեժիմով արտահանված ապրանքների վերամշակումից հետո ստացվելիք արդյունքի նվազագույն քանակության սահմանման կարգը հաստատելու մասին>> N 239 որոշման մեջ կատարել հետևյալ լրացումները`

1) որոշմամբ հաստատված <<Ժամանակավոր ներմուծում` վերամշակման համար>> ռեժիմով ներմուծված ապրանքների վերամշակումից հետո ստացվելիք արդյունքի, ինչպես նաև վերամշակումից գոյացած թափոնների և մնացորդների նվազագույն քանակության սահմանման կարգի 1-ին կետը <<կարգը>> բառից հետո լրացնել <<, բացառությամբ մշակութային արժեքների>> բառերը:
2) 1-ին կետը լրացնել նոր պարբերությմբ հետևյալ բովանդակությամբ`

<<Մշակութային արժեքների ժամանակավոր ներմուծման հարաբերությունները կարգավորվում են Հայաստանի Հանրապետության կառավարության 2006 թվականի հունիսի 1-ի <<Մշակութային արժեքների ժամա​նա​կավոր ներմուծման կարգը սահմանելու մասին>> N 827-Ն որոշմամբ:>> բառերով: 
2. Uույն որոշումն ուժի մեջ է մտնում պաշտոնական հրապարակման օրվան հա​ջոր​​դող տասներորդ օրը: 
Տեղեկանք – հիմնավորում

     «Հայաստանի Հանրապետության կառավարության 2001 թվականի մարտի 27-ի  N 239  որոշման մեջ լրացում կատարելու մասին» ՀՀ Կառավարության որոշման ընդունման  նպատակահարմարության մասին
       «Հայաստանի Հանրապետության Կառավարության 2001 թվականի մարտի 27-ի  N 239  որոշման մեջ լրացում կատարելու մասին» ՀՀ Կառավարության որոշման ընդունումը պայմանավորված է ՀՀ վարչապետի 2010 թվականի հունիսի 30-ի «Հայաստանի Հանրապետության մշակույթի նախարարության բիզնես-գործընթացների կա​նո​նակարգման միջոցառումների ծրագիրը հաստատելու մասին» N 490-Ա որոշմամբ հաս​տատված հա​վելվածի 20-րդ կետի 1-ին ենթակետի` «Հայաստանի Հանրա​պետության Կառա​վա​րության 2006 թվականի հունիսի 1-ի «Մշակու​թային արժեքների ժամանակավոր ներ​մուծ​ման կարգը սահմանելու մասին» N 827-Ն որոշման մեջ լրացումներ և փոփոխու​թյուններ կատարելու հանգամանքով: 

            Կատարվող լրացումների և փոփոխությունների արդյունքում սույն որոշ​ման մեջ ևս համապատասխան լրացում կատարելու անհրաժեշտություն է առաջանում, քանի որ սույն որոշմամբ հաստատված «Ժամանակավոր ներմուծում` վերամշակ​ման համար» ռեժիմով ներմուծված ապրանքների վերամշակումից հետո ստացվելիք արդյունքի նվազագույն քանակության սահմանման կարգում մշակութային արժեքների մասով որևէ լուծում չի նախատեսված: Ուստի անհրաժեշտ է վերոհիշյալ որոշմամբ հաստատված կարգում կատարել համապատասխան լրացում` ՀՀ մշակույթի նախարարությանը վերապահելով վերա​կանգնման նպատակով ժամանակավոր ներմուծվող մշակութային արժեքի վերա​կանգնման գործընթացը ՀՀ Կառավարության կողմից հաստատված կարգով իրականաց​նելու լիազորու​թյուն` հիմք ընդունելով վերա​կանգնման նպատակով ժամանակավոր ներմուծվող մշակութային արժեքի վերականգնման գործ​ընթացի առանձնահատկությունը:

ՀՀ մշակույթի նախարար




Հասմիկ Պողոսյան
Տեղեկանք
     «Հայաստանի Հանրապետության Կառավարության 2001 թվականի մարտի 27-ի  N 239 որոշման մեջ լրացում կատարելու մասին» ՀՀ Կառավարության որոշման ընդունման կապակցությամբ այլ իրավական ակտերի ընդունման մասին
         «Հայաստանի Հանրապետության Կառավարության 2001 թվականի մարտի 27-ի  N 239 որոշման մեջ լրացում կատարելու մասին» ՀՀ Կառավարության որոշման ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:
            

Տեղեկանք
     «Հայաստանի Հանրապետության Կառավարության 2001 թվականի մարտի 27-ի  N 239  որոշման մեջ լրացում կատարելու մասին»  ՀՀ Կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին
    «Հայաստանի Հանրապետության Կառավարության 2001 թվականի մարտի 27-ի  N 239  որոշման մեջ լրացում կատարելու մասին» ՀՀ Կառավարության որոշման ընդունումը Հայաստանի Հանրապետության 2010 թ. պետական բյուջեում ծախսեր և եկամուտներ չի առաջացնում:


ՏԵՂԵԿԱՆՔ

          «Հայաստանի Հանրապետության Կառավարության 2001 թվականի մարտի 27-ի  N 239 որոշման մեջ լրացում կատարելու մասին» ՀՀ Կառավարության որոշման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին

	Առաջարկության  և դիտողության հեղինակը
	Առաջարկության և դիտողության
բովանդակությունը
	Եզրակացություն

	ՀՀ արդարադա​տության նախարարություն
	<<Հայաստանի Հանրապետության Կառավարության 2001 թվականի մարտի 27-ի թիվ 239 որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	








